
Iidjirurvia 6, 2026 

 

 

 

Nan'ngarijaujuq Jonh Main, Hivuliqti 

Minista munarijaqaqtuq 

Auladjutiqhanut Akitutilaanginnut Ihivriungnikkut Katimajiita 

Nunavunmi 

 

 

 

Halu Hivuliqti,  

 

Nan’ngarijara tunihijaami Ukiuq Tamaat Unniudjutaa Auladjutiqhanut 

Akittuutilaangginnut Ihivriungnikkut Katimajiita Nunavunmut nunggunianut 

ukiunga Ubluirvia 31, 2025. 

 

 

Pittiarutikkut tujuqtaujuq, 

 

 
 

Paul Okalik 

Ikhivautalik, Igluin Auladjutitigun Akitutilaanginnut Katimajiit 

Nunavunmi 

Auladjutiqhanut Akittuutilaangginnut Ihivriungninga 

Katimajiita Nunavunmut 
 

PITQUJAUNIA 
 

 Auladjutiqhanut Akittuutilaanggit Ihivriungninga Katimajiita Maligaa, piliurhimajuq 

upin’ngaqhami 2001 mi, ihuaqhaqtaupluni aujami 2010, tunihipluni hakugingniqhainnut 

Igluin Auladjutitigun Akitutiaanginnut Katimajiit Nunavunmut tunijaamingnik 

uqaudjinirmik ministanut ihumagitigiplugu akittuutilaanggit taaksiuliqidjutinutlu 

atukkiqtauluni piliurninganut auladjutiqhanut aadlanilu ihumagijaujunik piumajainnik 

pitqujaujuqlu Ministamin munarijaqaqtuq Igluin Auladjutitigun Akitutilaanginnut 

Katimajiit (Ihivriuqtiit Katimajiita). 

 

Ataani Maligaa, tikkuaqtaunia auladjutiqhanut naunaiqhimajuq imaa auladjuti 

ilaujuqluunniit humi auladjutiqhanut tikkuaqtauhimajumun maliguagutini: 

 

Imaalu, auladjuti kitumiliqaaq tunihijunut hunavalurnik kivraqtuinikkutlu inungnut: 

 

1. kuapuraisinggajuq nanminirijaupluni munarijaujuqluunnit Nunavut 

Kavamainni, Maligatigutlu pidjutaugumi maligaliqidjutinut 

maliguaraqhamikluunniit piliuqhimajumi ataani titiraqhimajumi 20(1)(a): 

2. havagviujuq titiqqiviujuqluunnit havagvia Nunavut Kavamanga haffumatigun 

Maligaq pidjutikpat maligaliqinikkut maliguaraqhatigunluunniit 

piliuqhimajumik ataani titiraqhimajuq 20(1)(a): 

 

3. inuk, timiqutiujuq naunaiqhimanggittuq talvani titiraqhimajumi (a) (b) 

miluunniit talvuuna Maligaq pidjutipluni maligaliqidjutikkut 

maliguagutikkutluunniit piliuqhimajumi ataani titiraqhimajumi 20(1)(a). 

 

Qulliq Auladjutiqhanut Kuapuraisinga, imaalu, naunaitturlu Nunavut Pauwaktuutikkut 

Kuapuraisinga, Kituni Auladjutiqhanut ihumaginiaqtait Igluin Auladjutitigun 

Akilutilaanginnut Katimajiit talvuuna Auladjutiqhanut Akittuutilaanggit Ihivriungninga 

Katimajiita Maligaannut.  

 

PIDJUTAA 
 

Pidjutaa Ihivriuninga Katimajiita titiraqhimajuq Ilangani 7 Igluin Auladjutitigun 

Akitutilaanginnut Katimajiit Maligaanni: 

 

Pidjutait Ihivriungnirmun Katimajiita imaa pijuqhat: 

 

(a) uqautilugu munarijaqaqtuq Minista kituni auladjutiqhanut ihumagijaujuq 

ihuigijaujuq akittuutilaanggitigun taaksiuliqidjutinutlu maliqhugu Ilangani 11 

min 18 mun.  

 

(b) uqautilugu munarijaqaqtuq Minista auladjutiqhamun talvalluarmin kituni 

auladjutiqhanut ihumagijaudjutigilu apikkuutinik taamna munarijaqaqtuq 

Minista ihumagiggumi ihumagijaujunut akittuutilaangginnik, 

taaksiuliqidjutinut, akittuutilaangginnutlu havauhiit,  

 

(c) uqautilugu munarijaqaqtuq Minista qujaginnak auladjutiqhanut ihumagijaujut 

ilaudjutilginnut auladjutiqhamut ihumagijaujuq talvamit munarijaqaqtuq 

Minista uqaudjautainnut Aulapkaijait Katimajiita,  

(d) uqautilugu Minista ihumaalutigijaujunik hunavalungnik ilaudjutilgit 

atukkiutinginnut pidjutinginnut hunavalungnik kivraqtuinirmunlu pijut 

talvunnga Ministamit pitqujaanun Aulapkaijinut Katimajiita, 

 

(e) uqautilugu Minista munarijaqaqtuq Qulliq Auladjutiqhanut Kuapuraisinga, 

ihumagiplugu uuktuutit an’ngigutiqhamik an’ngijunut akitujunut havaaqhat 

ataani Ilangani 18.1 talvani Qulliq Auladjutiqhanut Kuapuraisinga Maligaa.  

 

TIMIQUTIUJUQ 
 

Ihivriuqtiit Katimajiita piqaqtuq talimanik ilaujunik tikkuaqtauplutik ilaujaamingnik 

pingahuni ukiuni. Minista munarijaqaqtuq Igluin Auladjutitigun Akitutilaanginnut 

Katimajiit tikkuangnikkut ilaujuqhanik Ihivriuqtiqhanik Katimajiimi tikkuaqhunilu 

atauhirmik ilaujumik Ihivriuqtiinni Katimajiita ikhivautaqhamik atauhirmiklu ilaujuq 

tugliujuqhamik-ikhivautalirmun.  

Talvanga Ubluirvia 31, 2025, Igluin Auladjutitigun Akitutilaanginnut Katimajiitkut ilaujut:  

Paul Okalik     Ikhivautalik 

Graham Lock    Tugliq -Ikhivautaqaqtuq 

Stanley Anablak    Katimajiujuq 

Stephanie Autut    Katimajiujuq 

Adla Itorcheak    Katimajiujuq 

 

Titiraqhimajumi ilangani 3 (6) Igluin Auladjuitigun Akitutilaanginnut Katimajiit Maligaanni, 

ilaujut Ihivriuqtiinni Katimajiitani pihimaniaqtait ilaudjutaita talvamit kihiani 

tikkuaqtauffaagumik, nutaaqluunniit ilaujuqhaq tikkuaqtauqpat.  

 

Katimajiullaktut 

Munarijaqaqtuq Minista Igluin Auladjutitigun Akitutilaanginnut Katimajiitkut, 

piumaniatigut katimajiita, tikkuangginnariaqaqtut, ilaujunut tikkuaqtauhimajut ataani 

Ilagani 3 (1) Igluin Auladjutitigun Akitutilaannga Katimajiitkut Maligaani, 

amigaitqijaulimaittuq malruungnit ilaukaffuktuqhanik Ihivriuqtiit Katimajiinni pidjutikpat 

kitumik ihumagilluaqtauhimajumik hivungani Ihivriuqtiit Katimajiita 

uqagijauttaagungnaqhijaitlu ilaudjutainnut havaaqhaitlu ilaukaffuqhimajunut. 

Ilaukaffuqhimajut ilaujut pijariaqhaqanggittut uvani maniliqinirmun ukiugani. 

  

Atanngujalluaq 

Ataani Ilangani 3 (9), Ihivriuqtiit Katimajiit tikkuaqtaaqtut aulapkaijiqhamik 

ihuaqhaqtaaqtaillu hivitunikhait hulidjutikhaillu tikkuaqtaunirmi. Havaktakhait 

atanngujalluap ataani ittut Ilangani 3 (10), aulapkaiji piniaqtuq (a) tutquumajakhainnik 

qanuriliurutainik tamainik Ihivriuqtiit Katimajiita tiguhimakutiklu tamainik Ihivriuqtiit 

Katimajiitap tutquumajainik titirautainiklu; unalu (b) havaklutiklu havaqujainik allanik 

Ihivriuqtiit Katimajiitanit. Tadja aulapkaijilluaq Igluin Auladjutitigun Akitutilaanginnut 

Katimajiitnit 2010-mit. 

 

Qaujihaijit 

Titiraqhimajumi 8 (1) (b) haffumani URRC-tkut Maligaani, URRC-tkut havaktitijuq Mr. 

Wade Vienneau tunihiluni ihivriurutinik uvalu havaknikkut kivgaqtuutinik pidjutaujunun 

tunijaujut hapkununga URRC-tkunun uvalu qujaginaq aalat ikajuutikhat tapkua pijakhat. 

Havakhimaanginaqtuq talvani URRC-kutni talvanganin 2018-mi. Tikuaqtauhimajuq 

havaqatigilugit ukua URRC-tkut angirutikkut qitqani URRC-tkut ukualu Alberta Utilities 

Commission (AUC). 2025-mi, AUC-kut pitqujauhimajun Alberta-min Kavamatkunnin 

taimaaqtiquplugin hilataanin kaantraaknik.  

 

• MANIIT UKIUNGANUN ATUQTAKHAT 
 

2025-mi, Katimajiita aulapkainikkut ihuaqhainirmiklu maniit avatqulimaidjutiqaqtut imaa 

ittuq $346,000. Una akiturjuumijuq hamanga 345,00 talvani 2023.  

ATUQTAUJUT HUNAT 2026-27 

Maniit Atuqtakhait 

MUNARILUGU HUNAVALUK  

   

100 Havaqhimmaaqtunut Akiliuhianggit 219,000 

1010 Havangnaitillugu Havaktut  

110 Havakaffuktitaujut Akiliuhianggit 52,000 

1110 Havangnaitillugu Havaktut  

120 Havaktit Ikajuutait  

100 Akiliuhiagutikhanut Ikajuutinutlu 271,000 

130 Maningnik Ikajuutit  

160 Maningnik Aittuuhiat (GIK)  

190 Maningnik Aittuuhiat (BLF)  

220 Atauhiaginnarmik Ikajuutit (OTC)  

250 Aulahimmaaqtut Ikajuutiqhat (OGC)  

280 Ikajuutit aittuqhimajut (CIK)  

130 Aittuutit Ikajuutillu  

310 Tingmidjutiqhanut 

In’ngilradjutiqhanutlu 

20,000 

320 Tamajat Tamajavalaquitlu 2,000 

330 Niuviktauhimajut kivgaqtuutinun 5,000 

340 Auladjutiqhanut  

350 Kantulaagutinut Kivgaqtuutit 30,000 

360 Akiligakhanut Akiliutinunlu 10,000 

370 Aadlat Akiliqtaujukhat  

380 Takunnaqtut Piqutit 5,000 

390 Qaritaujat Tamajait 

Qaritaujaliqidjutitlu 

3,000 

310 Aadlat Akiliqtaujukhat 75,000 

   

ATTAUTIMUN O & MD 346,000 

• NAITTUT PITQUJAUJUT: 
 

Hapkua pitqujaujut havaktauhimajut pittiaqhugit akiit mikhaagun hapkua uuktuutit: 

Ataani Ilagani 13. (1) uvani Maligarmi titiraqhimajut: Ihivriuqtiit Katimajiit, unniutijukhat 

munarijaqaqtumun Ministamun pitqujaujumut imaa:  

a) atuqtipkalirniq tukhiqtaujunun akiinun pipkaijukhaugaluaq, 

b) ajurnaut uuktuutigijaujumun akiqhamun taaksiuliqidjutinutlu 

pipkaqtaujuqhaungittuq, imaaluunniit 

c) aadlamik akiqhamik taaksiuliqidjutinutluunniit Ihivriuqtaunirmun 

Katimajiitanit pijaujukhaq. 

 

Aulatjutitigun Akitutilaanginnut Katimajiit Uniudjutait 2025-01: Angijut Havaaghat 

Laisikkut Uuktuutit hapkunanga Qulliq Alrujaqtuqtunik Ikumadjutiit hapkununga 

Ingniqtinik Himmiqtaujukhat Himautinik Qamanittuami, Kangiqlinirmi Iqalungnilu. 

 

Uvani Tattiarnaqhilirvia 7, 2024, Qulliq Alrujaqtuqtunik Ikumadjutitkut tujuqtait 

uuktuutitik. QEC-tkut tukhiqtut tapkua:  

• Qamanittuaq – himmirlugu una 550 kW ingniquti G4 uumunga nutaamun 

angitqijamik angumadjutilik 1,100 kW ingniquti 

• Kangiqliniq – himmirlugu una 1,450 kW ingniquti G5 uumunga nutaamun 

angitqijamik angumadjutilik 3,500 kW ingniquti, himmirlugulu una 2,150 kW 

ingniquti G6 uumunga nutaamun angitqijamik angumadjutilik 4,400 kW 

ingniqutimik 

• Iqaluit – himmirlugu una 3,000 kW ingniquti G1 uumunga nutaamun 3,000 kW 

ingniqutimik 

• Ilaujullu ukununga Ingniqutini himmirutini, tamaita havaktakhat pijukhat 

aallakkiingnik nutaanguqtirutinik aallaniklu nutaanik hanalrutinik pauwaliqivingni 

kiudjutikkut nakuuninginnik qajangnaittuniklu naunaiqhimajunik. 

Atauttimun akiit iniqtiriami hitamat Ingniqutinik himmiqtirutnik itqurniaqhmauq imaatun 

$33.926 milliat. Una pidjutiniaqtuq uvani nalautinniaqhimajumi $2,924 milliat 

angiklijuummirutimi uvani maniliurnikkut pitqujauhimajumi imaalu 1.58 cents/kWh 

angiklijuummirutinik nunaptingni-tamaat akitutilaanginnik. Qulliq Alrujaqtuqtunik 

Ikumadjutit uqaqhimajuq havaktakhat niriuktaujun iniqtauluik talvuuna 2025/26 

maniliqinikkut ukiungani Qamanittuamun Kangiqlirnirmullu imaalu 2026/27 Iqalungni. 

Qulliq Alrujaqtuqtunik Ikamdjutit uqaqhimajuq taapkuat akitutilaangi 

aallanguqtiqtaulimaittun kihiani talvunga pijukhanik Akilluanginnun Akitutilaanginni 

Uuktuutimi(ni).  

 

Talvannga, Aulatjutitigun Akitutilaanginnut Katimajiit Nunavunmi (Igluin Auladjutitgun 

Akitutilaangginnut Katimajiit) initiqtait Uniudjutit uvani Qiqaijarvia 24, 2026. 

 

URRCT-KUT PITQUJAIT 

 

Ihumagiplugit uqautigijauhimajut, URRC-kut pitquijut imaatut: 

 

Havaami pdjutauluaqtut atuliqujaujut 

Taapkuat angijuni akitujumi havaakhami laisikhanik angirutinik ukununga ingniqutinik 

himmautikhanun nunallaani Qamanittuaq, Iqaluit unalu Kangiqliniq, angiqtaujukhat 

pidjutaani hapkununga: 

 

• Taima ihumagijaujut akingat tukhiutinga avatqutpat ihumagijaujuq akikhat 

kitunilikaak tallimani nunallaani (himmautinga angiqtauhimajuq Ministamit) 

avatqumajuq 25-pusantimik, Qulliq Alrujaqtuqtunik Ikumadjutitkut pitqujaujukhaq 

upalungaijariami tunigiamilu nutaamik Ihuaqhaijii Inungnut Maliruagahat 

Titiqqiqirmut Ministamut munarijalik Qulliq Alrujaqtuqtunik Ikumadjutitkut.  

• Taimaa, taimaatun, kinguagun tuniudjutainni, una tukhiqtauhimajuq havalirnirmun 

ublua aallangurniaqqat talvanga tukhiqtauhimajumi havalirnirmin ubluani 

avatquhimajumik atauhirmi ukiumi ukununga kituni nunallaani, Qulliq Alrujaqtuqtunik 

Ikumadjutit pitqujauhimajuq unniutilugu Minista munarijuq Qulliq Alrujaqtuqtunik 

Ikumadjutitnut.  

• Ihuarninnga uumannga akinga tamarmik himmautingit ihivriuqtaujukhat taimaa 

tamarmik pitqujaujuq ilaliutijukhaq uumani akinga tunngavinga.  

• Kihimi, URRC-kut pitqujijut QEC-kut tunihijukhat URRC-kunut unalu Minista 

munarijalik QEC-kunik naunaijautikhanik pauwatuutikhanut naunaijaqtauhimajuq 

aallanganiinut naunaiqtauhimajut naunaitkutikhanut tukhiutainut URRC-QEC-2-1, 

huuq uqautigingittangit/naunaijaqhugillu uuktuutikhami huuq genset-mut 

aktilakhainut tunijauhimajut kiudjutaanut URRC-QEC-2-1, utuqqangit, qanurinniit 

hailijullu ilakhanik atuqtauhimajunut gensets-nik,  hanaqidjutikhangitlu QEC-kut 

havaktitiniaqtun nutqaqtitijaangat genset-nik himautikharnik piutigijainik 

nutqaqtinaitumik, taima nuutaamik pauwaqarvikhaq napaqtiqtaugumi taima 

ingniqutit nutqarvikhangit (ngit) atuqtauvikhangit.  

• Taimaatun, tautungnaqtuq aallanganiq ukunani QEC-kunni uumanilu Nunalipaujaup 

Iqalungni mighaagun "qujaginnanik ihumagijaujuni nunalipaujaup akiliqtakhainni 

mighaagun aularaanginnarningani pauwatuutikkullu nakuuninganik," QEC-kut 

hivulliuqtaujukhaq ilaupkarlugu Nunalipaujaq Iqalungni havagutimi ihumaliurnikkut 

piqariakhaanik pauwatuutikkut aularaanginnaqtunik pauwatuutikkullu nakuujunik 

ihumagijaujuni ihuarhainikkut, pijaaqtaaqtunik ihuarhaidjutikhanik, 

munarijakhainniklu tamainni ilaujuni (piqaqqat),  tunilugulu URRC-kut Ministalu 

munariniqaqtuq QEC-kunnik naunaittiarutikhanik mikhaagun ihumagijaujuni 

uqaqtauhimajuni qujaginnanilu hulidjutikhakkut hivunikhani angiqtauhimaliqtun.  

• QEC-kut hivulliuqtaujukhaq unniutiluni URRC-kunnun Ministamunlu munariniqaqtuq 

QEC-kunnik ukuninnga amigarnarhijuni/ahiruqtiqtaaqtunik ingniqutinik tadja 

iliuraqtaujun, havaktaujuq, imaalu/imaaluunniit parnaktauhimajuq nunallaami 

Kangiqlinirmi, ilaujullu aktikkulaanga tamainni ingniqutit, humiittaakhainniklu 

tamainni genset-ni.  

• Tapkua QEC-tkut pitqujaulutik naunaijaqlugit uvalu uniudjutigilugit hapkununga 

URRC-tkunun uvalu Minista munaqhijuq QEC-tkunun qanuq upalungaijainikkut 

qanuginiit ihumagijaujut aktilaangit hapkua pauwaqarviit/nunallaat tapkua ilaujut 

qilamiuqnikkut ingniqutit (uvaluuniin amigaitqiat attauhiq), aadjiliugutigilugu 

haffumunga pauwaqarvik/nunallaaq tapkua ilaungitut qilamiuqnikkut ingniqutinun. 

Taima allatqiingutiqaqqan, QEC-kut naunaijaijukhat qanuq ihumaliurniaqtun kitut 

nunalaangit piqaqtukhat amigaqhuutiqaqqan ingniqutikharnik.  

 

Pitqujauhimavaktun 

• Taimaa Qulliq Alrujaqtuqtunik Ikumadjutit tunihilutik naunaitkutikhanik Igluin 

Auladjutitigun Akitutilaanginnut Katimajiit qanurinniinnun tallimat Ingiqutinut 

himmiqtaujukhat himmiutikhat tugliani ihuaqtumun tamainnunt akitutilaanginni 

uuktuutikhaq.  

• Hivuani MPPA-ngujun piqaqtun “atuqpagainik” naunaitkutikhanik taimaa URRC-kut 

kihiani ihariagijaat pijaamingnik uumuuna IR-ngujunut.  

• Tamna hivunirmi MPPAs tunihijukhat ihivriudjutikhanik allanik ihuaqtunik 

upautikhanik/pidjutikhanik taima himiqhimaitumikluuniit (taima uliisingit 

ihualuangitumik pigiaqaqtunikluuniit aulajunik/hivunikhangitlu atuqtakhanik 

unalu/unaluuniin ihuariakhainun ihumagijaujun).  

Aulatjutitigun Akitutilaanginnut Katimajiit Uniudjutait 2025-02: Tukhiqtun 

Ihivriudjutikharnik 2025-26mi Naunaitun Akiluangit Uuktuutikhaq. 

 

Titiraqhimajuq ubluani Hikutirvia 29, 2024, Minista Munaqhijuq hapkuninga Qulliq 

Alrujaqtuqtunik Ikumadjutiit, tujuqhugit apiqhuutit haffumunga Tamainnut 

Akitutilaanginni Uuktuutikhaq ihivriurutainun malikhugit s. 12 talvani Aulatjutititgun 

Akitutilaanginnut Katimajiit Maligaq. Uuktuutimi Qulliq Alrujaqtuqtunik Ikumadjutit 

tukhiqtut angiqtaudjutikhamik, Ministamit Munariniqaqtuq, hapkuninga:  

a) Angirutikhangit Kuapulisiitkungit hivutunirmik manikhangit piqaqtukharnik 

talvuuna 2025/26 Ihivriuvikharnik ukiungani taima $183.9 milian talaamik. Una 

pidjutiniaqtuq naamangidjutimik imaa $21.5 miliataala pihimablugit maniliurutit 

atuqtaujunun akiinun. QEC-tkut ihumagijaat atuqtaujut akiit tapkua angiqtaujut 

uvani 2022/23 Tamainnunt Akitutilaanginni Uuktuutikhaq (GRA) 

Aulaqtiriarutikkut Akitutilaangit Ihuaqhaqtaujut ilaliutihimajullu tadjamin FSR 

akiit tapkua nunguniaqtut uvani Qiqaijarvia 31, 2025. Ihuaqhaidjutit 

atuqtaujunun aviktuqhimajumi-tamainun aktilaangit akiit havauhiit (ilaani 

taijjuhimajut imaa 'naunaijaqhimajut naunaitkutait akiit'), 

b) malruiqturlugu akituqjuumijuq tatqikhiutini akiliqtuijunun kivgaqtuutit 

akiligakhat uvalu tatqiqhiutini piumanikkut kivgaqtuutinik akiligahat 

akituqjuumijut auladjutikkut akiit imaa 9.5% igluqaqtunun uvalu 

nanminiqaqtunun akiliqtuijunun, uvalu 12.9% apqutini qulliinik akiliqtuijut, 

nutaat akiit atuliqtauniaqtut pihimalugit uvani Qitiqqaujarvia1, 2025/26 

uuktuutikkut ukiuq. nutaat akiit atuliqtaulutik pihimalugit uvani Qitiqqaujarvia 1, 

2025 uukturnikkut ukiungani (Qulliq Alrujaqtinik Ikumadjutit uqaqtut 

pinahuagutait tunihilutik ilaliutihimajunik uuktuutinik haffumunga tadjakaffuk 

akiit akiliriangini qitqani Qitiqqautijuq 2025/26 uvalu angirutit kinguliq 2025/26 

akiit). 

Itqurniarutait maniliurnikkut pijakhat imaa $183.9 miliataala imaavjak $40.0 miliataala 

akitutqiaq tukhiqtaujunin uvani hivuliqmi 2022/23 Tamainnunt Akitutilaanginnut 

Uuktuutikhaq, unalu $27.3 akitutqijaujuq talvanga 2022/23 Tammainut Akitutilaanginni 

Uuktuutikhaq- Naunaijautainik Ihuaqhaqtauhimajut, atulirluni Tattiarnaqhilirvia 1, 2023, 

ilaupkaijut akitutqijanik uqhurjuat akikhainnik. Akituqjuumijut imaa $27.3 miliataala 

talvanga Tammainut Akitutilaanginni Uuktuutikhaq Aulaqtiriarutait Akiit 

Ihuaqhaqtauniatigut pidjutaujut: akituqjuumijut aulangitut auladjutit uvalu ihuaqhainikkut 

akiligahat ($19.3 miliataala), havaknikkut uqhuqjuat ($5.9 miliataala), utiqlutik akiinun 

pihimajut ($4.3 miliataala), ilangat akiqarjuaqtut akikitqiat piqutit akiqarurnaiqpaliajuni 

($2.1 miliataala). Akituqjuumijut akiit pidjutiqaqtut akituqjuuminirmun maniliurutinun 

atuqtaujunun akiit ($2.4 miliataala pidjutigiblugu uhidjutit akituqjuuminirmun), 

akituqjuumijut algujiqingitut maniliurutit ($0.9 miliataala) qaffitaalauniillu tapkua 

katitiqtauniaqtut imaa Maniqami Qajangattumik Uqaqtikhaanik aulangitpat ($2.5 

miliataala). Maniliurutit naamangitut imaa $21.5 miliataala qanuginiit hapkunanga 

itqungniarutinin aalanguqtirnirit hamanga 2022/23 Tamainun Tammainut Akitutilaanginni 

Uuktuutikhaq Pihimajut Akiit Ihuaqhaqtauhimajut.  

 

Talvannga, Aulatjutitigun Akitutilaanginnut Katimajiit Nunavunmi (Igluin Auladjutitgun 

Akitutilaangginnut Katimajiit) initiqtait Uniudjutit uvani Qiqaijarvia 22, 2026. 

 

URRCT-KUT PITQUJAIT  

Ihumagiplugit uqautigijauhimajut, URRC-kut pitquijut imaatut:  

Maniliurutikhat ihariagijaujut piqutaujait 

URRCtkut pitquijut tapkua maniliurijaqtainit pijariaqaqtut imatut $2025/26 million 

angiqtaujukhaq.  

Akikhanga piliurninnga pitqujaujut  

Tapkua tukhiqtaujut 2025/26 akitutilaangit angiqtaulutik imaa: 

• Tamna akiturjumiqhimajuq igluqaqtunik akiliktuihimaaqtunik tatqikhiutmi 

ikajuutikharnik akikhanga taima $36 unalu nanminiqaqtunik akiliktuihimaaqtunik 

tatqikhiutmi atuqtakharnik akikhanga taima $16 tallamik atauhirmik kW 

angirutigijauluni.  

• Tamna tukhiqtaujuq auladjutit uvalu apqutit qulliitigut akiit haffumunga 2025/26 

angiqtauluni.  

• Tapkua Naunaitkutaani C haffumani Maliktakhangit uvalu Atuqtakhait 

Atuqtakhanik nutaanguqtiqtauluni pidjutigilugit angiqtauhimajut aalanguqtirnirit 

igluqaqtunun akiliqtuijunun tatqiqhiutini Atuqtakhanik Akiligakhat uvalu 

nanminiqaqtut akiliqtuijut tatqiqhiutini piumanikkut akiligakhat. 

 

Hivunikhami GRAs ukuallu qanuqtun pitqujaujut 

• Talvani hivunikhami GRA-s, QEC-kut tunihijut hivuniqhijutinik ahiinik pijutaujunik 

ihivriuqtauniginik naunairiagani ihuaqhautit ihumagijaukpata unalu/uvaluniit 

hanajauniganik uhiijarniginik akiliqtuijunut nalautaagainik nunagijaujuni.  

• Tapkua QEC-tkut uniudjuilutik akhuurutimingnun uqautigijaangani apqutit 

qulliitigut ihumaaluutit (imaa ihuaqhaidjutit, qamitpaliqhutik, uvalu ilangit quliit 

ikumangitut ubluqitqani) qaijumi Tamainnunt Akitutilaanginni Uuktuutikhaq (GRA).  

• Tapkua QEC-tkut uniudjutigilugit aalanguqtirnirit akiliuhianun uvalu akiliuhianun 

naunaitkutit/akiit uvalu ikajuutit pijatik qaijumi Tamainnunt Akitutilaanginni 

Uuktuutikhaq (GRA).  

• Tapkua QEC-tkut aulahimaaqtut nuutirlugit nanminiqaqtut piumanikkut 

akiligakhat uvalu nanminiqaqtut akiliqtuijut kivgaqtungnikkut akiligakhat 

qanitumun aktilaanginun attautit akiinun.  

• Tapkua QEC-tkut aulahimaaqtumik havaqatigilugit akiliqtuijut uvaluuniin haamlat 

tapkua atuqtut (uvalu/uvaluuniin titiraliqtut ihuiguhuutinik mikhaagun) 

ihuangnikkut ajuqhautinik. 

• QEC-kut tunihijut itquumajumik ihivriuqhidjutikhanikluuniit hivuliqtuinikkut-

havaakhanik naunaijainirmik imaalu ihumaliurutikhanik havangnikkut akitujunik 

tukliani GRA.  

• Talvani hivunikhami GRAs, QEC-kut ihumagijaqaqat atautimuktirniginik taja 

akituniginik qanuriniginik una, imaa, aadjikutarininga ukua mikijut amigainiqhalu 

aturnigagut akiliqtuijunut ajuqhautaujuq aalaguriagani taja akituniginik.  

• Tapkua QEC-tkut atuqtut amigaitqiamik attauhiqmin uuktuutikkut ukiumi qaijumi 

Tamainnunt Akitutilaanginni Uuktuutikhaq (GRA) angijumik naunavjaktut 

maniliurnikkut pijakhat niriuktaujut qaijuni ukiuni.  

 

Aulatjutitigun Akitutilaanginnut Katimajiit Uniudjutait 2025-03: QEC-kut Utaqqijun 

Akitutilaanginni Uukturuti 

 

Titiraqhimajuq ubluani Taaqhivaliavia 11, 2025, ukua Qulliq Alrujaqtuqtunik Ikumadjutiit 

(QEC) apighijut Ministamun Munaqhijuq QEC-tkunik angigunmik nutaamik QEC-tkut 

upalungaikhimajumik atuqtakhanik uvalu ilaujut akiit, iliuraqtaunikkut uvalu 

unguvaqtiginikkut akiligakhat, uvalu ihuaqhaidjutit hapkununga QEC-tkut maligahait 

uvalu atuqtait kivgaqtuutit (T&C).  

 

Talvannga, Aulatjutitigun Akitutilaanginnut Katimajiit Nunavunmi (Igluin Auladjutitgun 

Akitutilaangginnut Katimajiit) initiqtait Uniudjutit uvani Qiqaijarvia 24, 2025. 

 

URRCT-KUT PITQUJAIT  

Ihumagiplugit uqautigijauhimajut, URRC-kut pitquijut imaatut:  

 

Havagiami utaqqijut ikajuutikhamik, akikhangit, akingit unalu T&C 

Tapkua Uuktuutit angiqtaulutik pidjutiqaqtut hapkununga: Havagiami utaqqijuq 

atuqtakhamik angiqtaujukhaq hamma: 

• Havagiami utaqqijuq atuqtakhamik angiqtaujukhaq hamma: 

• Havagiami utaqqijuq akinga iliuraqtauniaqtuq tamaat akinga tatqiqhiutimi 

ihariagijuq akinga $86.35/kW. 

• Iliurarnikkut uvalu unguvaqtiginikkut akiit angiqtaulutik.  

• Ihuaqhaqtaujut hapkununga T&C, ilaujut naunaijaqhimajut pidjutaujut uqaqtaujut 

hapkunanga URRC-kunin uvani uniudjutini, angiqtauluni.  

• Qulaani angiqtaujukhaq atuliqluni ubluanin Ministanin Pitqujainik. 

Pitqujauhimavaktun 

• Uvani qaijumi Tamainnunt Akitutilaanginni Uuktuutikhaq (GRA), QECtkut 

ihivriuqtakhait anginikhait kuapaliisit maniliurutait ilanga T&C-kut 

uqautigijaangani ajuqhautauniaqtut akiit uvalu avatiinin-ikajuutighat ilaujut 

upalungaiqhimajunun uvalu aalat akikitumik auladjutikkut pidjutit akiliqtuijut.  

• Talvani tukliani Tamainnunt Akitutilaanginni Uuktuutikhaq (GRA), QEC-kut 

akittuqjuummiqtiqhimmaaqtaa pijumajaunikkut akiliqtakhaq pimmarigharnikkut 

RCC-kut aktilaanga ukununga havagvigijuanun ihuaqhaqhimajut akiit akiliqtaujut 

pijumajaunikkut akiliqtakhanin.  

• Talvani hivunikhami GRAs, QEC-kut ihumagijaqaqat atautimuktirniginik taja 

akituniginik qanuriniginik una, imaa, aadjikutarininga ukua mikijut amigainiqhalu 

aturnigagut akiliqtuijunut ajuqhautaujuq aalaguriagani taja akituniginik.  

 

KANATIAN KATIMAJIITA ILAUJUNUT INUNGNUT 

AULADJUTIQHAMUT KATIMAJIITA (KANADA 

MANILIURUTIQANGITTUT ALRUJATUQTUNIK AULADJUTIT 

KATIMAJIIT) ILIHANGNIRMUNLU 
 

Tamna Canadian Association of Members of Public Utility Tribunals (CAMPUT) unauhuq 

Canada’s Energy and Utility Regulators inmikkut ikajuutiqaqtut, maniliurahuangitunik 

katimajiit Canadian kavamatuqatkut, aviktuqhimanirni ukiuqtaqtumillu maliruagakhainik 

katimajiit havagviuvaktullu. Hapkua timiujut munaqhijut maligaliqilugit algujaqtuutit, 

imaqtautit, kaasiliit, uvalu tukhuatigut auladjutit tamaini Kanatami, uvalu ilangini 

pidjutaujuni, ilaliutihimajut pidjutaujut imaatun akhaluutituqtunun qulangnaijautinun. 

 

Igluin Aulatjutitigun Akitutilaanginnut Katimajiit (URRC) ilaujuq hapkununga CAMPUT-

kunun, hapkualu maligatigut katimajiit uvalu katimajiit attautini aviktungniini uvalu 

aviktuqhimajuni. unalu Kanadami Auladjutit Katimajiit Maligaq Ikajuutigiplugu CAMPUT-

kut pinahuaqtainik hakugikhijuumiutikhanik ihuaqhaidjutikhainiklu maliruagakhat 

atuqtaujukhat Kanatami, qaffiujut maligaliqinikkut katimajiit ilauvaktut katimajiuplutik. 

Kanada Maniliurutinqangittut Alrujaqtuqtunik Auladjuitit Katimajiit katimaqjuarutait, 

ukiutigut katimadjutit (Ukiuk Tamaat Katimadjutikhangit) ukualu ilihaidjutinun hulidjutit 

tunihijut ikajuutighanik piaghanik ilaujunun hapkununga Igluin Auladjutitigun 

Akitutilaanginniut Katimajiit kangiqhipkaqtauhimajaamingni nutaanun anginiqhakkut 

piumajaujut auladjutikkut maligani. URRC-kunut ilaujut ilauhimmaakpaktut katimajunut 

CAMPUT-kut Ilihautikhainut Katimajiinut aulapkaitjutingit Katimajiinginnit. 

 

Ilaujuq Katimajiit aulahimaaqtut ajuittiaqnikkut pivallianiq, ukua URRC-tkut 

kivgaqtuqtaujut uvani CAMPUT-kut ukiuq tamaat maligatigut uqautigiluaqtaitigut 

katimadjutit, nunarjuami katimaqjuarutit katimajut tamaat Qiqaijarluarvia Kanatami, uvalu 

CAMPUT AGM. Hapkua katimadjutit himauhiqataqtut aviktungniinun uvalu 

aviktuqhimajunun. Nunavut kingulirmik katimapkaijut CAMPUT AGM uvani 2018-mi. 

QINIRNIRIT HIVUMUT 2026 
 

Hivumut qiniqhuni hamunga 2026, Igluin Auladjutitigun Akitutilaanginnut Katimajiit 

aulahimaaqtumik ihivriurlugit havaklugillu pitquidjutit pidjutigiplugit uuktuutit pijaujut 

Ministamin munahijumik Qulliq Auladjutiqhanut Kuapuraisinga. URRC-kut tadja 

upalungaijaliqtait Unniudjuti 2026-01 uumunga Angijuni Havaktaujukhani Laisighamik 

Uukturutimik uumunga pauwatuutikhakkut alrujiqmun Iqaluktuuttiami. URRC-kut 

niriuktait QEC-kut tujuqtukhat aallanik uukturutinik. Tamaita URRC-kunun ilaujut 

ilauniaqtut uvani CAMPUT katimarjuarutaani uvaluuniin AGM iliturijuumirumagumik.  

 
 
 
 

PITJUTIGIPLUGIT AULADJUTIKHANUT AKIKHAINNIK 

IHIVRIUNGNIKKUT KATIMAJIITA NUNAVUNMI 

 

 

 

 

NUTAANGUQTIQTUQ idjirurvia 6, 2026 

Paul Okalik, ikhivautalik 


